ՀԻՄՆԱՎՈՐՈՒՄ
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի
N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

Իրավական ակտի ընդունման անհրաժեշտությունը.
Ներկայացված որոշման նախագծի (այսուհետև` Նախագիծ) ընդունման անհրաժեշտությունը պայմանավորված է ՀՀ 2025 թվականի պետական բյուջեի 1146 «Հանրակրթության ծրագիր ծրագրի 12020 «Լեռնային Ղարաբաղից բռնի տեղահանված ուսուցիչների օժանդակության ծրագիր միջոցառման գծով նախատեսված ծախսերում վերահաշվարկի կատարման արդյունքները (ֆինանսական և ոչ ֆինանսական ցուցանիշները) 2025 թվականի պետական բյուջեում սահմանված կարգով արտացոլման անհրաժեշտությամբ:
 
Ընթացիկ իրավիճակը և խնդիրները.
[bookmark: _GoBack]        2023 թվականի հոկտեմբերի 12-ի «2020 թվականի սեպտեմբերի 27-ից հետո Լեռնային Ղարաբաղից բռնի տեղահանված ուսուցիչների օժանդակության ծրագիրը հաստատելու մասին ՀՀ  կառավարության թիվ 1756-Լ որոշմամբ, 2020 թվականին Լեռնային Ղարաբաղից բռնի տեղահանված և հանրապետության բոլոր մարզերի դպրոցներում առկա թափուր հաստիքները համալրել և աշխատանքի են անցել ԼՂ-ից բռնի տեղահանված ուսուցիչներ, որոնք այս ծրագրի շրջանակում ստանում են 30 տոկոս լրավճար 2 ուսումնական տարի, իսկ Սյունիքի և Վայոց ձորի մարզերի հաստատությունների, Գեղարքունիքի մարզի Ճամբարակ ու Վարդենիս համայնքների և Տավուշի մարզի Նոյեմբերյան, Իջևան ու Բերդ համայնքների հաստատությունների ուսուցիչները ևս 50.000 դրամ ֆիքսված լրավճար։ 
2025 թվականի ՀՀ պետական բյուջեի  1146 «Հանրակրթության ծրագիր ծրագրի 12020 «Լեռնային Ղարաբաղից բռնի տեղահանված ուսուցիչների օժանդակության ծրագիր միջոցառման գծով նախատեսված ծախսերում, հաշվի առնելով 2025-2026 ուսումնական տարվա մեկնարկով պայմանավորված նոր դասաբաշխումը, ինչպես նաև վերահաշվարկի կատարման արդյունքները, ԲՍԿ-ների մասով ոչ ֆինանսական թվերի և ֆինանսական միջոցների փոփոխության անհրաժեշտություն է առաջացել:
       
Կարգավորման նպատակը և բնույթը. 
Նպատակը ՀՀ 2025 թվականի պետական բյուջեի  1146. Հանրակրթական ծրագիր ծրագրի 12020 «Լեռնային Ղարաբաղից բռնի տեղահանված ուսուցիչների օժանդակության ծրագիր  միջոցառման գծով նախատեսված ծախսերում, վերահաշվարկի կատարման արդյունքները պետական բյուջեում օրենքով սահմանված կարգով արտացոլման համար սահմանված հատկացումների ծավալների փոփոխության արտացոլումն է:

Նախագծի մշակման գործընթացում ներգրավված ինստիտուտները և անձինք.
 Նախագիծը մշակվել է ՀՀ կրթության, գիտության, մշակույթի և սպորտի նախարարության աշխատակիցների կողմից՝ ՀՀ մարզպետարանների տվյալների հիման վրա: 

Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվեն 2025 թվականի ՀՀ պետական բյուջեի «Լեռնային Ղարաբաղից բռնի տեղահանված ուսուցիչների օժանդակության ծրագիր  միջոցառման գծով նախատեսված ծախսերի ծավալների ճշգրտում։ 
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Հայաստանի Հանրապետության կառավարության սույն որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Սույն նախագիծը բխում է Հայաստանի Հանրապետության կառավարության 2021 օգոստոսի 18-ի թիվ 1363-Ա որոշմամբ հաստատված ՀՀ կառավարության  ծրագրի «4.3 ԿՐԹՈՒԹՅՈՒՆ»  բաժնի, ինչպես նաև «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքից բխող գործողությունների ծրագիրը» հաստատելու մասին Հայաստանի Հանրապետության կառավարության որոշման «Հանրակրթություն»  բաժնի նպատակների կատարումն ապահովելու անհրաժեշտությունից։
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
Այլ տեղեկություններ.
Չկան




